
DISKRIMINASYON 
KI BAZE SOU  
SITIYASYON 
MILITÈ  
AK KONT  
ANSYEN SÒLDA 
KI ANDIKAPE

KIJAN   
POU POTE  
PLENT
Lwa sou Dwa Moun Eta Nouyòk entèdi 

dikriminasyon ki baze sou sitiyasyon 

militè moun. Tèm sitiyasyon militè a 

refere a patisipasyon yon moun nan 

sèvis militè Etazini ak nenpòt eta, tankou 

Nouyòk. Pami moun ki pwoteje anba 

Lwa sa a, genyen manm sèvis a tan plen, 

Rezèv ak Gad Nasyonal.

An plis, lwa sou Dwa moun genyen 

lontan l ap pwoteje moun ki andikape, 

tankou ansyen sòlda, nan travay, lojman 

ak nan akomodasyon piblik.

Ou dwe pote plent nan Divizyon 

an anvan yon ane �n pase apre zak 

diskriminasyon ou di yo te fè a. Pou 

kapab jwenn plis enfòmasyon oubyen 

pou pran yon randevou, ou gendwa 

kontakte biwo rejyonal ki pi pre lakay 

ou oubyen travay ou a, oubyen vizite sit 

wèb nou nan :

www.dhr.state.ny.us

KÈK EGZANP  :

W ap chèche yon apatman epi mèt kay la 
mande ou si ou nan militè. Ou di li ou nan sèvis 
Rezèv. Epi mèt kay la re�ze lwa ou kay la. Èske 
sa ilegal ?

Li ilegal nan Eta Nouyòk pou re�ze lwe kay 
bay yon moun kalifye ki nan sèvis aktif militè 
oubyen yon manm Rezèv la sèlman akòz de 
sitiyasyon militè  li.

Ou retounen sot nan sèvis lòtbò dlo epi ou 
bezwen itilize yon chèz woulant akòz de andikap 
ou a. Ou pa ka antre nan pòt travay kote ou 
travay la paske chèz woulant la pa ka pase nan 
pòs travay ki genyen an. Apa de sa ou kalifye 
pou fè tout pati nan aktivite travay ou. Ki dwa 
ou genyen ?

Anplwayè ou genyen yon responsablite pou 
li ba ou yon akomodasyon rezonab akòz de 
andikap ou a. Sa vle di ke anplwayè ou a dwe 
modifye pòs travay la pou kite ou jwenn aksè, 
amwenske anplwayè a kapab demontre ke l ap 
yon detrès egzajere pou ou bay aksè  sa a.

Ou menm ak yon gwoup lòt manm sèvis ale 
nan yon klèb. Kèk, men pa tout, genyen inifòm. 
Sekirite a di klèb la plen epi li pa kite ou antre. 
Inèdtan apre, ou menm ak gwoup la deyò a ap 
tann toujou epi ou wè plizyè douzèn moun ap 
antre. Èske sa  ilegal ?

Si klèb la pat kite ou menm ak gwoup ou a antre 
akòz de sitiyasyon militè ou, lè sa a l ap  ilegal.

lwa Dwa Moun pwotjete 

ansyen sòlda k ap retounen 

ki andikape yo pandan yo 

ap re-antre nan mache 

travay ak lojman an, 

epi Divizyon an la pou 

pou asire ke yo mete 

lwa sou Dwa Moun yo 

an aplikasyon.

VANJANS KONT MOUN PASKE YO 

POTE PLENT ILEGAL

lwa sou Dwa Moun nan entèdi vanjans 

kont moun paske yo te pote plent pou 

diskriminasyon oubyen opoze kont pratik ki 

fè diskriminasyon.

Epi tou nou entèdi vanjans kont moun apre 

yo te pote plent devan Divizyon an oubyen 

lè plent la ann atant. Reklamasyon sou 

vanjans kapab fèt ak jije tankou plent separe 

ak endepandan.

Manm Sèvis ki Andikape yo 
fè fas a Obstak Espesyal

Divizyon Dwa Moun nan ede pou asire ke 

manm sèvis ki pran chòk yo retounen nan vi 

sivil kote yo mete entèdiksyon ki laj nan Nouyòk 

kont diskriminasyon ki baze sou andikap la 

an aplikasyon. Eta Nouyòk se youn nan pami 

Eta yo ki ogmante chan aplikasyon lwa sou 

andikap pou moun li pwoteje yo pou ba yo tout 

pwoteksyon ki posib.

Manm sèvis ki sot nan konba ki andikape 

yo kapab fè eksperyans diskriminasyon pou 

premye fwa nan vi yo. Yon egzanp se yon 

anplwaye ki refize anplwaye ansyen sòlda ki 

andikpae paske li kwe yo pral bezwen plis tan 

konje pou ale kay doktè oubyen pral koute 

konpayi an plis lajan nan prim medikal. Yon lòt 

egzanp se yon mèt kay ki pa kite ansyen sòlda 

ki genyen andikap modifye apatman yo pou 

akomode andikap yo genyen.

plizyè manm sèvis retounen ak andikap 

psikolojik olye de andikap fizik yo. pa egzanp, 

genyen anpil ansyen sòlda ki retounen sot lòtbò 

dlo ki soufri Maladi Estrès Apre Chòk, ke yo 

rekonèt tankou yon andikap.

Sitiyasyon militè defini tankou 

patisipasyon yon moun nan sèvis militè Etazini 

oubyen sèvis militè yon lòt eta, tankou Fòs lame 

Etazini, Gad Nasyonal lame, Gad Nasyonal lè, 

Milis Naval Nouyòk ak Gad Nouyòk.

Fòs lame Rezèv defini tankou sèvis ki 

pa sèvis pèmanan, a tan plen nan fòs militè 

Etazini tankou sèvis Rezèv lame Etazini, Rezèv 

Naval Etazini, Rezèv Kò Marin Etazini, ak Rezèv 

Fòs lame Etazini ak Rezèv Gad-Kòt Etazini.

Milis Òganize Eta a defini tankou 

yon sèvis ki pa sèvis pèmanan, a tan plen nan fòs 

militè Eta Nouyòk, tankou men se pa sèlman gad 

Nasyonal Eta Nouyòk, Gad Nasyonal de lè Eta 

Nouyòk, Milis Naval Eta Nouyòk ak Gad 

Nouyòk la.


